
Сыктывкарын пуктӧма “Лузалес” компаниялӧн плита, фанера да МДФ вӧчан выль заводлысь подув
Церемонияӧ пырӧдчисны Статс-секретар – Россия Федерацияса промышленносьт да вузасян министрӧс вежысь Виктор Евтухов, Коми Республикаса Юралысьлысь могъяс недыр кадколастӧ збыльмӧдысь Владимир Уйба, “Лузалес” компанияса веськӧдлысьяс.
2021 воӧ “Лузалес” ичӧт кывкутана котыр заводитас ассьыс нёльӧд инвестиция проект. Пу плитаяс, фанера да МДФ вӧчан заводсӧ кӧсйӧны кыпӧдны Сыктывкар бердса Човъю местаын.
Выль завод кутас лэдзны ваысь повтӧм ыджыд формата 270 сюрс гӧгӧр кубометр фанера. Чайтсьӧ, мый завод мынтас 15,4 миллиард шайт мында вот. Выль производство сетас позянлун могмӧдны уджӧн 2000 сайӧ мортӧс. Заводсӧ кӧсйӧны пыртны уджӧ 2023 вося ӧшым тӧлысьӧ.
Заводысь кындзи компаниялӧн инвестиция проект серти кӧсйӧны кыпӧдны административнӧй стрӧйба, кӧні лоас уджалысьяслы сёянін, пӧрччысянін да мыссянінъяс. Сідзжӧ кӧсйӧны стрӧитны предприятиеын уджалысьяслы 36 патераа керка. Медводдза судтаын лоас 50 кага вылӧ челядьӧс видзанін.
“Колӧ тӧлкӧн вӧдитчыны вӧрӧн, – пасйис “Лузалес” ичӧт кывкутана котырса директоръяслӧн сӧветӧн веськӧдлысь Руслан Семенюк. – Вӧрсӧ, мый ми лэдзам, колӧ ставнас перерабатывайтны. Миян завод кутас уджавны колястӧг. Таысь кындзи, миян компания тӧждысьӧ вӧр рӧдмӧдӧм вӧсна, та могысь ми Коми Республикаса Веськӧдлан котыркӧд ӧттшӧтш кӧсъям лӧсьӧдны вӧр питомник, кӧні кутас быдмыны 8 миллион пу”.
Сэні жӧ лои сёрнитӧма республикаын промышленнӧй пу стрӧйбаяс лэптӧм йылысь. Та йылысь ёна тӧждысьӧ Россияса Веськӧдлан котыр да ачыс Юрнуӧдысьӧс вежысь Виктория Абрамченко. Ӧні Россияын бӧрйӧны пилотнӧй регионъяс, кӧні кутасны лэптыны ичӧт формата стрӧйбаяс – школаяс, челядьӧс видзанінъяс, фельдшерско-акушерскӧй пунктъяс, а сідзжӧ керкаяс, медым овмӧдны сэтчӧ йӧзӧс важ да киссьӧм оланінъясысь. Став объектыс – заводын вӧчӧм ӧнія, экологичнӧй, лӧсьыд да безопаснӧй конструкцияясысь. Виктор Евтухов вӧзйис регионлы пырӧдчыны тайӧ проектас.
“Зэв бур, мый Комиын 95% пӧрӧдӧм вӧрсӧ перерабатывайтӧны места вылас. Тайӧ зэв ыджыд петкӧдлас. Республикалы колӧ вӧдитчыны аслас ыджыд вӧр озырлунӧн. Ми уджыштім Россияса стрӧитчан министерствокӧд, пыртім колана вежсьӧмъяс стрӧитчан нормаясӧ да стандартъясӧ. Ӧнія пу конструкцияясысь позьӧ кыпӧдны уна судтаа керкаяс, кыдзи вӧчӧны Финляндияын да Швецияын, – тӧдчӧдіс Россия Федерация промышленносьт да вузасян министрӧс вежысь. 
Владимир Уйба сӧглас Виктор Евтуховкӧд да шуис, мый “Лузалес” вермас пырӧдчыны тайӧ ыджыд проектас.
“Ми сёрнитлім нин та йылысь. Пу стрӧйбаыс бур и экология боксянь, и энергия видзӧм боксянь. И тайӧ абу сӧмын оланін кыпӧдан материал, позьӧ стрӧитны и ӧтувъя стрӧйбаяс да соцобъектъяс. “Лузалес” вермас лоны первойӧн, коді босьтчас тайӧ колана уджас. Тайӧ тӧдса да кывкутысь уджъёрт, – вӧчис кывкӧртӧд регионӧн юрнуӧдысь Владимир Уйба.
09.09.2020
В Сыктывкаре заложили фундамент нового завода компании «Лузалес» по производству плит, фанеры и МДФ
В церемонии приняли участие Статс-секретарь – заместитель Министра промышленности и торговли Российской Федерации Виктор Евтухов, временно исполняющий обязанности Главы Республики Коми Владимир Уйба, руководство компании «Лузалес».
В 2021 году начнется реализация четвертого инвестиционного проекта одного из крупнейших в Коми лесоперерабатывающих производств - ООО «Лузалес». Возведение завода по производству древесных плит, включая фанерное и МДФ-производство, планируется в местечке Човью под Сыктывкаром.
Новый завод будет выпускать до 270 тысяч кубометров большеформатной фанеры повышенной влагостойкости. Ожидаемый объем налоговых отчислений – 15,4 миллиарда рублей. Открытие нового производства позволит трудоустроить более 2000 человек. Срок ввода завода в эксплуатацию – декабрь 2023 года.
Помимо строительства завода в рамках инвестпроекта компании «Лузалес» планируется возведение административного здания со столовой, раздевалками и душевыми для сотрудников, а также нового 36-квартирного жилого дома для работников предприятия со встроенным в уровень 1 этажа детским садом на 50 детей.
«Нам необходимо правильно работать с лесом, - подчеркнул, в свою очередь, председатель совета директоров ООО «Лузалес» Руслан Семенюк. – Необходимо полностью перерабатывать то, что мы заготавливаем, потому наш новый завод будет безотходным производством. Кроме того, большое внимание на предприятии уделяется лесовосстановлению, поэтому совместно с Правительством Республики Коми мы планируем строительство лесопитомника на 8 миллионов саженцев».
Во время совещания на производственной площадке Виктор Евтухов и Владимир Уйба обсудили перспективы развития в республике промышленного деревянного домостроения. Сегодня этому направлению особое внимание уделяет Правительство России и лично зампред Виктория Абрамченко. В России определяются пилотные регионы, где планируется возведение малоформатных объектов – школ, детских садов, фельдшерско-акушерских пунктов, а также домов для расселения из ветхого и аварийного жилья. Все - из современных, экологичных, комфортных и безопасных конструкций заводского изготовления. Виктор Евтухов предложил региону принять участие в этом проекте.
«Замечательно, что в Коми перерабатывается 95% заготавливаемого здесь леса. Это очень высокий показатель. Республике, имея мощный лесной ресурс, надо им пользоваться. Тем более сейчас, когда мы провели работу с Минстроем России, внесли изменения в нормы и стандарты строительства. Из современных деревянных конструкций сегодня можно возводить многоэтажные дома, как это делают в Финляндии, в Швеции», - отметил заместитель Министра промышленности и торговли России Виктор Евтухов.
Владимир Уйба предложение поддержал и отметил, что компания «Лузалес» может стать одним из активных участников этого проекта.
«Мы уже начинали прорабатывать этот вопрос. Деревянное домостроение - это экологично, энергоэффективно. Речь идет не только о строительстве жилья, но и о возведении общественных зданий и соцобъектов. «Лузалес» вполне может стать пионером в реализации этого проекта. Это проверенный и надежный партнер», - заявил временно исполняющий обязанности Главы Республики Коми Владимир Уйба.

